
ЎЗ КЕЛАЖАГИМГА
ЎЗИМ ИНВЕСТОР
Тараққиёт стратегияси, Лаффер эгри чизиғи ва “Темур тузуклари”даги 

ғояларнинг бирлашув нуқтаси хусусида айрим мулоҳазалар

33 с. с.

2 с.

НИГОҲ

...Кечаги душанба. O‘zLiDeP Сиёсий 
Кенгаши Ижроия қўмитасининг навбатдаги 
ўтган – ҳафта якунлари ҳамда янги ҳафта 
режаларига бағишланган йиғилишини пар-
тия лидери Актам Хаитов бошлаб берди. 
Дастлаб давлат раҳбарининг Қашқадарёда 
бўлиб ўтган унутилмас ташрифи таассу-
ротлари билан ўртоқлашилди. Шундан сўнг 
“Янги Ўзбекистоннинг 2022 – 2026 йилларга 
мўлжалланган Тараққиёт стратегияси ва уни 
“Инсон қадрини улуғлаш ва фаол маҳалла 
йили”да амалга оширишга оид давлат дасту-
ри” мазмун-моҳиятидан келиб чиққан ҳолда 
O‘zLiDeP Сиёсий Кенгаши Ижроия қўмита-
си ҳузурида тузилган 21 та ишчи гуруҳи фа-
олияти атрофлича таҳлил қилинди. Актам 
 Хаитов, аввало, партия раиси, қолаверса, 
Спикер муовини, йирик фракция раҳбари, 
яна денг, Фермерлар кенгаши масъули си-
фатида узлуксиз хизмат сафарлари билан 
бандлиги, вақти, имкони қанчалик тиғиз бўл-
са-да, бугунги давр талабидан келиб чиққан 
ҳолда, маслакдошлари олдидаги масъулият-
ни бир лаҳза бўлсин унутолмайди. 

“Сизга сезилмаслиги мумкин, лекин шах-
сан менинг ўзим Президентимизнинг ҳудудла-
римизга уюштирилаётган аксар ташрифларига 
гувоҳман. Бу даражада куч-қудрат, метин иро-
да, шиддат билан халқ орасига кириб бориш 
бирор раҳбарга насиб этмаган. Шунинг учун 
ҳам барчамиз у кишидан ибрат олмоққа ин-
тилишимиз керак. Бугун замон ўзгарди, одам-
лар ҳам кечаги лоқайд, мудроқ оломон эмас, 
аксинча, тафаккури, дунёқараши ўсаяпти. Шу 
маънода жамоатчилик орасида биринчи на-

вбатда партиямиз ғоялари, эзгу мақсадларини 
янада кенгроқ тарғиб этиш ҳар биримизнинг 
шарафли бурчимиз эканлигини англаб етай-
лик. Ёки қатор лойиҳаларимизни амалга оши-
риш, белгиланган барча тадбир, учрашувларни 
имкон қадар халқчил, асосийси, ОАВлар билан 
ижодий ҳамкорликни кучайтиришимиз лозим. 
Бу қуруқ гаплар эмас, унутмайлик, биз расми-
ятчилик учун ишламаймиз, одамлар, сайловчи-
лар билдирган ишончни оқлаш учун астойдил 
ҳаракат қилмоғимиз шарт”, деди Актам Хаи-
тов. 

Ва... ишчи гуруҳлар фаолиятидан кўнг-
ли тўлмаётганини аниқ, асосланган мисол-
лар билан изоҳлади. Аввало, партия аппа-
ратидаги айрим масъул ходимлар тақдим 
этган маълумотларни бирма-бир таҳлил қи-
либ, уларни ушбу жиддий эътирозлардан ху-
лоса чиқаришга ундади. Шунингдек, айрим 
парламент ҳамда маҳаллий кенгашлар депу-
татлари орасида Тараққиёт стратегиясида 
қатъий белгилаб қўйилган йўналиш ва мақ-
садлар бўйича тизимли ишлар олиб борил-
маётганлигини ҳам кескин танқид қилди...

Вақт эса шафқатсиз. Кунлар кетидан 
ҳафталар, ҳафталар ортидан ой ва йиллар 
шамолдай ўтиб кетаверади. ОАВ ва ижтимо-
ий тармоқларда эса мамлакатдаги партия-
лар фаолияти хусусида баҳс-мунозаралар 
давом этаётган бир паллада O‘zLiDePчилар 
қатъият ва ўз амалий ишлари билан одамлар 
ишончини оқлаш учун ҳеч қачон ҳаракатдан 
тўхтамайди. 

Норқобил ЖАЛИЛОВ

“БИЗ РАСМИЯТЧИЛИК
УЧУН ИШЛАМАЙМИЗ!”

Шавкат МИРЗИЁЕВ:
Миллий рақс санъатимиз тарихида алоҳида ўрин эгаллайдиган, таъбир жоиз бўлса, унинг 

гултожи бўлган “Лазги” рақси ўзининг чуқур ҳаётий фалсафаси, бетакрор ижро усули ва жо-
зибаси билан нафақат юртимизда, балки хорижий мамлакатларда ҳам кенг шуҳрат қозонган.

(“Лазги” халқаро рақс фестивали иштирокчиларига йўллаган табригидан)

“ЛАЗГИ”
ДУНЁНИ

ЗАБТ ЭТАДИ! 6 с.

Билганим, кўп йилларки, бошқа партиялар ички-ташқи тар-
тиби менга қоронғи, лекин O‘zLiDePда таомил ўзгачароқ. 
Яъни, мамлакатдаги сиёсий-ижтимоий жараёнлар қамро-

видан келиб чиқилган ҳолда аввалроқ истиқболли режалар белги-
лаб олинади. Етакчи партия мақомига мос равишда ҳар бир бўлим, 
сектор зиммасига тегишли вазифалар юкланган. Йўналишлар бўйи-
ча фаолият жиддий назорат қилинади. Шу боисми, ҳар гал нуфузли 
бирор машваратга таклиф этилсам, ушбу партия нашри вакили 
сифатида кузатувларимни ён дафтарчамга муҳрлаб қўяман.

24 НАФАР ЭЪЛОН24 НАФАР ЭЪЛОН
БЕРУВЧИНИ ҚАНДАЙБЕРУВЧИНИ ҚАНДАЙ
300 МИЛЛИОНГА “УХЛАТДИ”?300 МИЛЛИОНГА “УХЛАТДИ”?

ДАГИ ОЛҒИР

44 с. с. 3 с.

ТАШҚИ ҚАРЗ
ОШАЁТГАНИДАН
ХАВОТИРЛАНМАНГ

КЕЛАСИ СОНЛАРДА:

“ТЎХТАНГ, БИЗДА
ҲОЖАТХОНА ИШЛАМАЙДИ!”
ёхуд Тошкентдан бошқа жойларда қурилаётган кўп
қаватли уйларда канализация тизими қаерга уланган?

ТРАМВАЙ ЭНДИ 
ҚАЕРДА ЮРАДИ?!

“МАҲАЛЛА – ХАЛҚ “МАҲАЛЛА – ХАЛҚ 
ВИЖДОНИ”ВИЖДОНИ”
ЭКАНЛИГИНИ ИСБОТЛАШ СИЗУ ЭКАНЛИГИНИ ИСБОТЛАШ СИЗУ 
БИЗНИНГ БУРЧИМИЗДИРБИЗНИНГ БУРЧИМИЗДИР

Қўйилган вазифаларни ўз вақтида сифатли ба-
жаришга йўналтирилган иш режаси тасдиқланди.  Ун-
да, жумладан, Тараққиёт стратегиясининг 7-12 мақ-
садларида белгиланган устувор вазифалар ижросини 
таъминлаш бўйича O‘zLiDeP Сиёсий Кенгаши Ижроия 
қўмитаси масъуллари ва партия фракцияси аъзолари 
томонидан тайёрланган махсус чора-тадбирлар даст-
лабки лойиҳасининг муҳокамасига кенг ўрин берил-
ди.

“Қонунчилик палатаси депутати – унинг ёрдам-
чиси – маҳалий кенгаш депутати” мавзусида ZOOM 
дастури орқали ташкил этилган онлайн-ўқув семина-
рини Олий Мажлис Қонунчилик палатаси депута-
ти Зафар Худойбердиев олиб борди. Очиқ мулоқот-
да, шунингдек, парламент қуйи палатаси депутати 
Адҳам Шодмонов, O‘zLiDeP Сиёсий Кенгаши Ижро-
ия қўмитаси масъул ходими Гулнора Раҳимова ҳам 
фаол иштирок этишди.

Тадбир давомида Давлат дастурининг асосий 
йўналишлари, депутат ёрдамчиларининг мажбурият 
ва ваколатлари жонли мисоллар кўмагида тушунти-
рилди. Мазкур тузилмани ташкил этишдан кўзланган 
асосий мақсад ва унинг фаолиятидан кутиладиган 
самаралар хусусида алоҳида тўхтаб ўтилди. Бир сўз 
билан айтганда, депутат ёрдамчиларининг диққат- 
эътибори электорат муаммоларини тизимли ўрганиш 
ва уларнинг оқилона ечими юзасидан таклифлар тай-
ёрлашга қаратилиши жоиз.

Ўқув семинари парламент депутатлари ёрдам-
чилари, маҳаллий  кенгашлар депутатлари ишига ўз-
гача руҳ бағишлаб, янги тавсиялар ишлаб чиқилгани, 
жиддий талаблар белгилаб берилгани билан муҳим 
аҳамиятга эга бўлди. Мазкур мавзунинг тадрижий 

давоми сифатида 54-Норин сайлов округида Олий 
Мажлис Қонунчилик палатаси депутатлари иштиро-
кида халқ депутатлари Норин тумани кенгашидаги 
партия депутатлик гуруҳи аъзолари билан давра суҳ-
батлари ўтказилди. 

* * *
Тошкент шаҳридаги “Пойтахт” бизнес марка-

зида O‘zLiDeP Сиёсий Кенгаши Ижроия қўмитаси, 
партиянинг Олий Мажлис Қонунчилик палатасида-
ги фракцияси ва “Юксалиш” умуммиллий ҳаракати 
Тошкент шаҳар ҳудудий бўлинмаси ҳамкорлигида 
“Янги  Ўзбекистоннинг 2022–2026 йилларга мўлжал-
ланган Тараққиёт стратегияси ва уни “Инсон қадрини 
улуғлаш ва фаол маҳалла йили”да амалга ошириш-
га оид давлат дастури”даги халқ депутатлари кен-
гашларини ҳудудларда мавжуд муаммоларни ҳал қи-
лишдаги асосий бўғинга айлантириш ҳамда маҳаллий 
давлат ҳокимияти органлари фаолиятининг инсти-
туционал асосларини замон талабларига мослашти-
риш йўналишида белгиланган вазифалар ва уларнинг 
ижросига бағишланган давра суҳбати ташкил этилди.

Давра суҳбатини O‘zLiDeP Сиёсий Кенгаши 
Ижроия қўмитаси раисининг ўринбосари, “Юкса-
лиш” умуммиллий ҳаракати Тошкент шаҳар ҳуду-
дий бўлинмаси раҳбари Дилшод Шоумаров олиб 
борди.  

Олий Мажлис Қонунчилик палатасидаги 
O‘zLiDeP фракцияси аъзоси, ишчи гуруҳ раҳбари 

Зафар Худойбердиев “Маҳаллий ижро ҳокимияти 
органларини демократик тамойиллар асосида шакл-
лантиришнинг ҳуқуқий асослари” мавзусида маъруза 
қилиб, тадбир иштирокчиларига амалга оширилаёт-
ган ишлар юзасидан ахборот берди. Хусусан, бу-
гунги кунда халқ депутатлари маҳаллий кенгашлари 
фаолиятининг ҳуқуқий асосларини янада такомил-
лаштиришга қаратилган “Халқ депутатлари вилоят, 
туман ва шаҳар кенгашлари регламенти тўғрисида”, 
“Халқ депутатлари кенгашлари назорати тўғрисида”-
ги Ўзбекистон Республикаси қонуни лойиҳаларини 
ишлаб чиқиш ҳамда унга маҳаллий кенгашларда до-
имий асосда фаолият юритувчи депутатлар корпуси-
ни шакл лантириш ва уларнинг ваколатларини кенгай-
тириш орқали ҳудудий ижроия органлари фаолияти 
устидан назоратни кучайтириш, ичимлик ва оқова 
сув, ички йўллар ва бошқа инфратузилма объектла-
рини қуриш, бандлик дастурларини тасдиқлаш каби 
масалаларни халқ депутатлари туман (шаҳар) кен-
гашлари ваколатига ўтказиш, ҳудудларда давлат таъ-
лим ташкилотлари, соғлиқни сақлаш объектларини 
қуриш ва таъмирлашга ажратиладиган маблағларни 
тақсимлаш ваколатини халқ депутатлари вилоят кен-
гашларига ўтказиш каби масалаларни киритиш илга-
ри сурилаётгани алоҳида таъкидлаб ўтилди. 

Туман (шаҳар) ҳокими лавозимига номзод кўрса-
тиш тартибини қайта кўриб чиқиш, бунда ҳокимликка 
номзод томонидан маҳаллий кенгашда ҳудудни риво-

жлантириш бўйича ўз дастурини ҳимоя қилиб, лаво-
зимга тасдиқланиши тартибини жорий этиш, ҳудуд-
ларда амалга ошириладиган давлат органларининг 
вазифалари бўйича “ваколатлар реестри”ни шакл-
лантириш, бир-бирини такрорлайдиган 500 дан ортиқ 
функцияларни мақбуллаштириш ва бошқа масалалар 
муҳокама этилаётганига жиддий эътибор қаратилди.

Тадбир давомида ташкил этилган муҳокамалар-
да халқ депутатлари Миробод, Олмазор, Чилонзор 
туман кенгашлари депутатлари ҳамда партиянинг 
Тошкент вилояти кенгаши фаоллари иштирок этиб, 
қабул қилинажак янги қонун лойиҳаларига ўз таклиф 
ва мулоҳазаларини билдиришди.

Тадбиркорлар ва ишбилармонлар ҳарака-
ти –  Ўзбекистон Либерал-демократик партияси ҳам 
давлат бошқаруви тизимини изчил ислоҳ қилишга 
йўналтирилган чора-тадбирлар қаторида “Электрон 
ҳукумат”ни такомиллаштириш, аҳоли ва тадбиркор-
лик субъекти учун давлат хизматлари кўрсатиш сифа-
ти ва улардан фойдаланиш имкониятини оширишни 
қўллаб-қувватлайди. Зеро, Идоралараро интеграция 
платформаси такомиллаштирилса, давлат органла-
рининг ахборот тизимлари ва хизматлари ўртасидаги 
ахборот алмашинуви янада жадаллашади. Бу эса, ўз 
навбатида, инсон омилини камайтириб, коррупцияни 
йўқотишга, адолат ва шаффофликни таъминлашга кў-
маклашади.

* * *
O‘zLiDeP Тошкент вилоят кенгаши томонидан 

“Электрон ҳукумат” тизимини ривожлантириш, элек-
трон давлат хизматларининг улушини 100 фоизга ет-
казиш ҳамда бюрократияни бартараф этиш” мавзу-
сида ташкил этилган давра суҳбатида Олий Мажлис 
Қонунчилик палатаси Инновацион ривожланиш, 
ахборот сиёсати ва ахборот технологиялари ма-
салалари қўмитаси аъзоси Шуҳрат Шарофутдинов 
иштирокчиларга қизиқарли маълумотларни тақдим 
этди. Жумладан, давлат органлари фаолиятининг 
самарадорлигини янада ошириш, аҳоли, жисмоний 
ва юридик шахсларга ахборот-коммуникация техно-
логияларидан (АКТ) кенг фойдаланиш орқали давлат 
хизматларини кўрсатиш тизимини такомиллаштириш 
учун юзага келган имкониятлар борасида фикр юри-
тилди. 

Қонун кучга кириши билан электрон ҳукумат фа-
олиятини ташкил этишнинг давлат органлари фао-
лиятининг очиқ-ошкоралиги, даъво қилувчиларнинг 
электрон давлат хизматларидан тенг фойдаланиши, 
ахборот хавфсизлигини таъминлаш каби принципла-
ри мустаҳкамланиши таъкидланди.

Ўз мухбиримиз

ТАНҚИД ҲАМ,
ТАҲЛИЛ ҲАМ КЕРАК

Жорий йилнинг биринчи чорагида “Олий 
Мажлис палаталари ва сиёсий пар-
тиялар ролини янада ошириш, норма 

ижодкорлиги, “Электрон ҳукумат” тизимини ривож-
лантириш, жамоатчилик назоратини такомиллашти-
риш” йўналишидаги ишчи гуруҳи томонидан қатор 
амалий семинарлар, давра суҳбатлари ўтказилди. 
Уларда асосий эътибор “Янги Ўзбекистоннинг 2022 – 
2026 йилларга мўлжалланган Тараққиёт стратегияси 
ва уни “Инсон қадрини улуғлаш ва фаол маҳалла 
йили”да амалга оширишга оид давлат дастури”нинг 
мазмун-моҳиятини чуқур ўрганиш, шунингдек, кун 
тартибидаги долзарб масалаларни атрофлича муҳо-
кама қилишга қаратилди.

“МАҲАЛЛА – ХАЛҚ ВИЖДОНИ”

Айни пайтда маҳалла институти демок-
ратик қадриятлар, инсон ҳуқуқ ва эркинлик-
ларини таъминлашда ҳам муҳим аҳамият касб 
этаётир. Президентимиз таъбири билан айт-
ганда, бундай ноёб ижтимоий тузилма ҳозир-
ги кунда “Маҳалла – халқ виждони” деган 
юксак таърифга ҳар тарафлама муносиб бў-
либ бормоқда.

O‘zLiDeP дастурида ҳам Ўзбекистоннинг 
келажаги ўзини ўзи бошқариш органлари – 

фуқаролик жамияти пойдевори билан бево-
сита боғлиқлиги алоҳида таъкидланган. Улар-
нинг фаолиятини ҳар томонлама яхшилаш 
– демократиянинг тўғридан-тўғри йўлидир. 
Партиямиз ижтимоий бошқарувда маҳалла 
фаолиятининг аҳамияти ва самарадорлигини 
ошириш, аҳолига ўта яқин тузилмага, халққа 
амалий жиҳатдан кўмаклашувчи таъсирчан 
институтга айлантириш  тарафдоридир.

Аниқ мисолларга ўтадиган бўлсак, “Ҳар 
бир бола учун бутун маҳалла масъул” деган 
эзгу даъват  кун тартибидаги асосий маса-
ла бўлиб қолади. Биз ёшларимизни  миллий 
ва умуминсоний қадриятлар руҳида тарбия-
лаш учун  барча  куч ва имкониятларимизни 
сафарбар этамиз.  Биринчи навбатда, улкан  
ҳаётий тажриба ва билимга,  маънавий са-
лоҳиятга эга  фахрийлардан иборат маҳалла 
фаолларига таянамиз. Янги Ўзбекистоннинг 
2022 – 2026 йилларга мўлжалланган Тараққи-
ёт стратегиясининг “Инсон қадрини юк-
салтириш ва эркин фуқаролик жамиятини 
янада ривожлантириш орқали халқпарвар 
давлат барпо этиш”, деб номланган биринчи 
йўналиши бўйича белгиланган вазифаларни 
амалга оширишга қаратилган биринчи мақсад 
ҳам айнан маҳалла билан боғланганининг та-
содифга мутлақо алоқаси йўқ. 

Ушбу мақсадни яна бир қайтариш фой-
дадан холи бўлмайди: “Маҳалла институти 
фао лиятининг самарадорлигини ошириш, 
уни жамоатчилик бошқаруви ва назорати-
нинг таянч бўғинига айлантириш”. Кўриб 
турганингиздек, шу жумланинг ўзида улкан 
жараён мужассам. Модомики, O‘zLiDeP Сиё-
сий Кенгаши Ижроия қўмитаси ҳузурида ту-
зилган 21 та ишчи гуруҳининг биринчиси ҳам 
айнан маҳаллалар бўйича чора-тадбирлар ре-
жасининг самарали ижросини таъминлашга 
масъул этиб белгиланган.

Маҳалладан туриб барча давлат орган-
ларига мурожаат этиш ҳамда уларнинг раҳ-
барлари билан мулоқот қилиш тизимини та-
комиллаштириш бўйича аниқ таклифларни 
ишлаб чиқиш ва жорий этиш мазкур гуруҳ-
нинг муҳим вазифаларидан саналади. Давлат 
ва ижтимоий хизматларни бевосита маҳал-
лада кўрсатиш амалиётини йўлга қўйиш ким 
учундир янгилик бўлиб туюлмаслиги мумкин. 
Лекин унинг аҳамияти орқали эришиладиган 
натижа кўплаб масалаларга ечим топиб бери-

ши шубҳасиз.
Маҳалла фаолиятида қоғозбозликни 

 кескин камайтириш, турли маълумотнома ва 
ҳисоботларни тўлдириш ва тақдим этиш жа-
раёнини тўлиқ рақамлаштириш юзасидан 
таклифларни ишлаб чиқиш ҳамда уларни кенг 
муҳокама қилган ҳолда тегишли идораларга 
киритиш ҳам долзарб вазифалар сирасидан-
дир.

Халқимиз орасида тобора оммалашиб 
бораётган “Ижтимоий ҳимоя ягона реестри” 
ахборот тизими сингари тушунчалар ва улар-
нинг ҳаётдаги намоёни пировардида маҳал-
ладошларни турмуш ташвишларига янгича 
қарашга, кундалик масалаларни қулай усулда 
ечишга ўргатади.

Маҳалла ва нуронийларни қўллаб-қув-
ватлаш вазирлигида оммавий ахборот воси-
талари, ижтимоий тармоқлар ва мессенжер-
ларда маҳалла юзасидан билдирилаётган 
танқидий ахборотлар билан ишлаш, шу жум-
ладан, кўтарилаётган муаммоларни ҳал этиш-
нинг самарадорлигини ошириш бўйича ком-
плекс чоралар кўриш, мутасадди вазирлик ва 
идоралар билан ўзаро ахборот алмашиш ти-
зимини такомиллаштириш бўйича таклифлар-
ни тайёрлаш масаласи қўйилгани ҳам изчил-
ликнинг инъикосидир.

Маҳаллаларнинг “ўсиш нуқталари” ва 
уларда яшовчи аҳолининг тадбиркорлик фа-
олиятидаги ихтисослашувидан келиб чиқиб, 
давлат томонидан қўллаб-қувватлаш тизими-
ни кучайтириш учун чора-тадбирларни ишлаб 
чиқиш масаласи ҳам мутасаддилар зиммаси-
га катта масъулият юклайди.

O‘zLiDeP ўз сайловолди платформаси-
дан келиб чиққан ҳолда бу борадаги истиқ-
болли ислоҳотларни қўллаб-қувватлар экан, 
ҳоким ёрдамчилари фаолияти самарадорли-
гини янада оширишга қаратилган намунавий 
концепция муҳокамасига бағишлаб “Ҳоким 
ёрдамчиси институти: вазифалар ижроси ва 
истиқболдаги режалар” мавзусида давра суҳ-
батлари ўтказилиши долзарб аҳамият касб 
этади деб ҳисоблайди.

Буларнинг барчаси янги Ўзбекистонни 
барпо этишда маҳалла институтининг таъсир-
чан имкониятларидан самарали фойдаланиш 
механизмлари назарий жиҳатдан эмас, балки 
амалда жорий этилаётганидан дарак беради. 
Фуқароларнинг ўзини ўзи бошқариш органла-

ри фаолиятини сезиларли равишда яхшилаш-
нинг асосий мезонларидан бири эса маҳал-
лалар раислари ва уларнинг маслаҳатчилари 
лавозимларига энг муносиблар сайланишини 
таъминлашдан иборат. Шу нуқтаи назардан 
фуқаролар йиғини раиси ва унинг маслаҳат-
чилари сайлови юртимизда демократик ис-
лоҳотларни янада чуқурлаштириш ҳамда 
фуқаролик жамиятини ривожлантириш жара-
ёнида улкан аҳамиятга молик муҳим ижтимо-
ий-сиёсий тадбир саналади. 

Ушбу сайловларни ташкил этиш ва ўт-
казиш жараёнларида фаол иштирок этиш 
O‘zLiDeP учун ҳам муҳим ҳисобланади. Чунки 
юртимизда олиб борилаётган ислоҳотларни 
маҳаллаларда изчил амалга оширишда маз-
кур сайлов жараёнларининг натижаси катта 
аҳамият касб этади. Шунингдек, партиянинг 
дастурий мақсад ва вазифаларини амалга 
оширувчи асосий куч маҳалла тизимида му-
жассамлашган.

Насимжон АЛИМОВ,
O‘zLiDeP Сиёсий Кенгаши

Ижроия қўмитаси
Сиёсий таълим маркази раҳбари

ЭКАНЛИГИНИ ИСБОТЛАШ СИЗУ БИЗНИНГ БУРЧИМИЗДИРЭКАНЛИГИНИ ИСБОТЛАШ СИЗУ БИЗНИНГ БУРЧИМИЗДИР

Мамлакатимизда фуқаролик жамияти институтлари, жум-
ладан, фуқароларнинг ўзини ўзи бошқариш органларини 
ривожлантириш, унинг ҳуқуқий асосларини мустаҳкамлашга 

қаратилган кенг кўламли ислоҳотлар амалга оширилмоқда. Бу борада-
ги ишлар пировардида “Кучли давлатдан – кучли фуқаролик жамияти 
сари” тамойилини рўёбга чиқариш устувор вазифа сифатида белгилан-
ган. Чунки фуқаролар йиғинининг бош мақсади маҳаллий аҳамиятга 
молик масалаларни шу ҳудуддаги одамлар манфаатидан, ривожланиш-
нинг тарихий хусусиятларидан, шунингдек, миллий ва маънавий қа-
рашлардан, урф-одат ва анъаналардан келиб чиққан ҳолда ҳал қилиш, 
«Обод ва хавфсиз маҳалла» тамойили асосида ижтимоий-маънавий 
муҳит барқарорлигини таъминлашдан иборатдир.

Ана шундай ёндашув ва қарашлар орқали бугун 
яна бир долзарб мавзуга бошқача ракурсдан нигоҳ 
ташламоқчимиз. Давлат томонидан амалдаги қонун-
лар асосида юридик ва жисмоний шахсларнинг да-
ромади ёки мол-мулкидан мажбурий ундириладиган 
тўловнинг илдизига чуқурроқ назар солмоқчимиз. Со-
лиқларнинг маърифатли жамиятда тутган ўрни ҳақи-
даги фикрларни машҳурларнинг кўпчилик тан олган 
назариялари ва зако аждодларимиз аввал ўрнатган 
тартиботлари билан таққосламоқчимиз. Бинобарин, 
қиёс – қотиб қолишдан қутқариб, ростини ва афзали-
ни ажратишга яшил чироқ ёқади.

ПЛАТФОРМАГА УЙҒУНЛИК,
ЭЛЕКТОРАТГА ҚУЛАЙЛИК 

Солиқлар масаласига еттита устувор йўналиш-
дан иборат “2022 - 2026 йилларга мўлжалланган Янги 
Ўзбекистоннинг тараққиёт стратегияси  ва уни “Инсон 
қадрини улуғлаш ва фаол маҳалла йили”да амалга 
оширишга оид давлат дастурини тасдиқлаш тўғри-
сида”ги Президент фармонининг дастлабки бандла-
ридан жиддий эътибор қаратилганининг ўзиёқ ушбу 
соҳанинг аҳамиятини намоён этиб турибди. Жумла-
дан, Молия вазирлиги ва Давлат солиқ қўмитасига 
Солиқ кодекси ва бошқа қонунчилик ҳужжатларига 
тегишли ўзгартиришлар киритишни назарда тутувчи 
норматив-ҳуқуқий ҳужжатлар лойиҳаларини тайёр-
лаш, 2022 йилда инфляция даражасини 9 фоизгача, 
2023 йилда 5 фоиз ҳамда фискал тақчилликни 3 фо-
изгача пасайтириш чораларини кўриш топширилган. 
Бунда келаси йилдан қўшилган қиймат солиғи став-
касини 12 фоизгача, банк, молия ва телекоммуника-
ция каби тадбиркорлик йўналишларида фойда солиғи 
ставкасини 15 фоизгача тушириш вазифаси қўйилган.

Фармоннинг навбатдаги банди эса O‘zLiDeP сай-
ловолди платформасида белгиланган устувор маса-
лаларга уйғунлиги ва партия электорати манфаат-
ларига мослиги, ишбилармонлар жамиятининг қатор 
масалалари ечимига кўмаклашиши билан аҳамиятли. 
Унга кўра, шароити “оғир” бўлган ҳудудларда 2025 
йил 1 январгача янги ташкил этиладиган тадбиркор-
лик субъектларига айланмадан олинадиган солиқ 1 
фоиз ставкада, юридик шахслардан олинадиган ер 
солиғи ҳамда уларнинг мол-мулкига солинадиган со-
лиқларҳисобланган суммадан 1 фоиз ставкада тўлаш 
тизими жорий этилишини назарда тутувчи қонун лой-
иҳаси шу йил 1 октябрга қадар Вазирлар Маҳкамаси-
га киритилади. 

Тараққиёт стратегиясининг 29-мақсадидан ўрин 
олган яна бир улуғвор иш Ўзбекистон Либерал-демок-
ратик партияси тарафдорларининг салмоқли қисмини 
ташкил этувчи бизнес тузилмаларга алоҳида мотива-
ция бағишлаши тайин. Бунда хусусий секторнинг ялпи 
ички маҳсулотдаги улушини 80 фоизга ва экспортдаги 
ҳиссасини 60 фоизга етказиш баробарида 2026 йил 
бориб тадбиркорлик субъектларига солиқ юкламаси 
ялпи ички маҳсулотнинг 27,5 фоизидан 25 фоизи да-
ражасига камайтирилади.

Бу ҳали ҳаммаси эмас, сафдошларимизга маъқу-
лу манзур бўладиган янгиликларнинг. Ҳозирда ҳудуд-
ларда тадбиркорликни қўллаб-қувватлаш, ишсизлик 
ва камбағалликни қисқартириш бўйича мавжуд тузил-
малар фаолиятини такомиллаштириш юзасидан аниқ 
мақсадли ҳужжатлар ишлаб чиқилмоқда. Тадбиркор-
лик субъектлари ўз фаолиятини бошлаши учун зарур 
маълумотларни эркин фойдаланишга чиқариш тадо-
риги кўрилаётир. Боиси, иқтисодиётда давлат ишти-
рокини қисқартириш ва хусусий секторга кенг йўл 
очиш, турли муносабатларни эркин бозор тамойилла-
ри асосига қуришни янада жадаллаштириш стратеги-
янинг бош мақсади этиб белгиланган.

ФИСКАЛ ТИЗИМ ТОБОРА
ТАКОМИЛЛАШЯПТИ

Мамлакатнинг фискал тизими бу – давлат даро-
мадлари ва харажатларининг тўлиқ тузилиши, маб-
лағларни йиғиш ва сарфлашни бус-бутунлигича акс 
эттирувчи ҳалқа, десак муболаға бўлмайди. Ушбу ти-
зим узоқни кўзловчи иқтисодий сиёсат юритиш орқа-
ли оқилона бошқарилади.

Айримлар фискал соҳа деганда фақат солиқ со-
лиш ва солиққа тортиш тартиботларини, солиқлар-
ни муайян фоиз ставкаларида мажбурий ундириш-
ни ўйлашади, холос. Лекин бу борадаги тушунчалар 
ҳам, мавжуд масалаларнинг ечимига муносабат ҳам 
тубдан ўзгарган. Юқорида таъкидлаганимиздек, Янги 
Ўзбекистондаги солиқ сиёсати ставкаларни босқич-
ма-босқич камайтириш, аммо солиқ базасини ҳеч 
кимга оғирлик солмаган ҳолда кенгайтириш орқали 
умумий тушум миқдорини сезиларли равишда кўпай-
тиришдан иборат. Чунки ўз олдига улуғвор мақсад-
ларни қўйган давлатнинг харажатлари ҳам шунга 
яраша бўлиши табиий. Ғазна эса биринчи навбатда 
солиғу йиғимлар орқали мустаҳкамланади.

Яна баъзиларнинг фикрича, лотинчадан таржи-
мада “ғазнага оид”лик маъносини англатувчи фискал 
сўзи ё фискаллар лавозими жамият ҳаётига илк бор 
Пётр I томонидан киритилган. Бўлса бордир. Лекин 
гап ҳозир бу ҳақда эмас. Аксинча, ғазначилик ва маж-
бурий йиғимлар билан боғлиқ давлат бошқаруви мам-
лакатимиз ҳудудида анча олдин шакллантирилгани 
ҳақида кетмоқда.

Масалан, Амир Темур даврида бу борада том 
маънода инновациялар юз берганини ҳеч ким рад 
этолмайди. Зотан, Соҳибқироннинг ўзи “Темур ту-
зуклари”да аниқ маълумотларни авлодларга олтин 

мерос сифатида қолдирган: “Амр этдимки, раиятдан 
мол-хирож йиғишда уларни оғир аҳволга солиб қў-
йишдан ёки мамлакатни қашшоқликка тушириб қў-
йишдан сақланиш керак. Негаки, раиятни хонавайрон 
қилиш давлат хазинасининг камбағаллашишига олиб 
келади. Хазинанинг камайиб қолиши эса сипоҳнинг 
тарқалиб кетишига сабаб бўлади”.

Шунчалик тиниқ баён этилганки, унинг замирида-
ги ҳақиқатни англамоқ учун на уста тарихчи, на кучли 
иқтисодчи бўлиш шарт. Изоҳга ҳам ҳожат йўқ. Бугун-
ги кун нуқтаи назаридан ҳам исбот талаб қилмайди. 
Анологсиз аксиома. Дунёга довруқли зот неча асрлар 
наридан ҳозирги солиқ солиш тизими қандай бўлиши 
лозимлигини баралла айтиб тургандек. Донишманд-
ликнинг даражаси чексизлигига мисол-да буям.

Замонавий фискал атамаси Европада пайдо бўл-
гани хусусида баҳслашиш мумкин. Лекин солиқчилар-
га биринчи марта қачон ва қаерда маош тўлаш бош-
лангани, бундай тартибни ким ва нега жорий қилгани 
ҳақида тортишиш имконсиз. Олимларнинг тадқиқот-
ларида Амир Темургача бўлган даврда солиқ йиғув-
чиларнинг иш ҳақи солиқ тўловчилар ҳисобидан бўл-
гани айтилади. Балки шунинг учун улар қонунда кўзда 
тутилмаган солиқларни ҳам ундиришга ҳаракат қил-
гандир. Ҳозир тобора кенг тарқалаётган ибора билан 
айтганда, коррупцион механизмларни қўллаш туфай-
ли даромад топишгандир. Натижада аҳолига ҳам, дав-
латга ҳам зиён келтиришган. 

Буни юксак иқтидор ила идрок этган Соҳибқи-

рон солиқчиларга халқнинг устига юк бўлмаслик 
шарти билан яхшигина маош тайинлаган. Ўз навбати-
да, нафсига қулларни, виждони олдида сўроқ бериб 
ишламаганларни қаттиқ жазолаган. Қисқаси, Амир 
Темурнинг бюджетни жамлаш ва харжлаш хусусидаги 
закий фалсафаси Тараққиёт стратегиясининг фискал 
тизимни такомиллаштириш билан боғлиқ йўналишла-
рига кўп жиҳатдан ўхшайди. Яъни, солиқ фоизини ка-
майтириш фойда ё молк-мулк миқдорини яширмас-
ликка муҳит яратади. Модомики, солиқ солиш базаси 
кенгайгани сайин умумий тушум қиймати ортаверади. 
Бел мустаҳкамланиб, даст узаяверади.

БУРУНГИ ЗАМОНЛАРДАН
БУГУНГИСИГА

Азалдан турфа қитъадаги мамлакатларда эҳтиёж 
ва шарт-шароитга қараб солиқларнинг турлари ўзга-
риб турган. Масалан, Англияда қирол Жон томонидан 
жунга экспорт солиғи, қирол Эдуард фармони ила 
эса вино солиғи ундирилган экан. 

Марказий Осиёда Темурийлар даврида асосан 
деҳқончилик билан боғлиқ бўлган хирож ва ушр со-
лиқлари амал қилган. Савдогар ва ҳунармандлар 
тамға ёки закот тўлашган, чегарадан ўтган моллар 
ҳисобидан бож олинган. Жузя, ўлпон... Солиқлар пул 
ёки натура шаклида бўлган. Дарвоқе, адолат ва хо-
лисликни таъминлаш нуқтаи назаридан турли ҳудуд-
лардаги солиқчиларни ўзаро “ротация”лаш тартибини 
ҳам илк бор Амир Темур қўллаган, дейишади тарихий 
китобларни хўп ўқиганлар. 

Ҳозирги шаклдаги даромад солиғини йиғиш ғоя-
си XVIII аср бошида Буюк Британияда вужудга келган. 
Ҳукумат пул дефицитидан қутулиш учун шундай солиқ 
жорий қилган. Табиийки, солиқ тўловчилар буни анча-
гача инкор қилиб, қарама-қаршилик юз йилдан ошиқ 
вақт давом этган. Охир-оқибат нафақат ушбу мамла-
кат, балки жаҳоннинг бошқа давлатларида ҳам даро-
мад солиғи қонунийлаштирилади.

Ўша даврда яшаган Бенжамин Франклиннинг 
“Дунёда ҳеч нарса солиқ ва ўлим каби муқаррар 
эмас”, деган хулосага келишига ўша жараёнларни 

обдон кузатгани ва таҳлил қилгани сабаб бўлгандир, 
эҳтимол. Мана, шундан бери яна уч аср ўтди. Лекин 
олиму сиёсатдонлар, иқтисодчию файласуфлар, ман-
сабга даъворгарлик қилишдан чарчамайдиган саноқ-
сиз партиялар етакчилари бюджетни тўлдиришнинг 
солиқлардан афзал ва қулай йўлини топиш у ёқда 
турсин, бу хусусда бирор жўяли таклифни ҳам илгари 
сура олишгани йўқ.

XXI асрда солиқ сиёсатини такомиллаштириш 
бўйи ча қатор ғоялари билан оламга танилган шахс-
лардан бири америкалик иқтисодчи Артур Лаффер-
дир. Ўз вақтида Йель университетини битирган бу олим 
Стэнфорд, Жанубий Каролина ва Чикаго университет-
лари профессори саналади. АҚШнинг 40-президенти 
Рональд Рейганнинг иқтисодий маслаҳатчиси бўлган. 
“Рейгономика меъмори” сифатида шуҳрат қозонган. 
Буюк Британия собиқ бош вазири Маргарет Тэтчерга 
хусусийлаштириш масалаларида самарадорликка эри-
шишда кўмаклашган. Туркиядаги либерал ислоҳотлар-
нинг муваффақиятига ҳисса қўшган. Сайлов кампания-
сида Дональд Трампнинг ёнида турган Артур Лаффер 
нуфузли анжуманлар баҳона юртимизга ҳам келган ва 
солиқ тизимимизни такомиллаштириш бўйича қатор 
маслаҳатлар берган. Ўзбекистон солиқ ставкаларини 
пасайтириш ва солиқ базасини кенгайтириш йўлидан 
борса, тез ривожланишини таъкидлаган.

– Биласизми, 2017 йил Трамп солиқ ставкалари-
ни, биринчи навбатда, корпоратив ва бошқа солиқлар 
фоизини камайтириши билан АҚШнинг умумий иқти-

содий кўрсаткичлари янада тез кўтарила бошлади, 
– деганди у журналистларга ўша пайтда берган ин-
тервьюсида. – Ўзбекистонда ҳам шу сиёсатни амал-
га ошириш мумкин. Йўқ-йўқ, у оддий иқтисодиёт, 
сиёсат эмас. Лаффер эгри чизиғи назариясининг маз-
мун-моҳияти солиққа тортиш ҳажмини ошириш орқа-
ли иқтисодиётда барқарорликни ва умумфаровонлик-
ни мустаҳкамлашдан иборат. Хорижий инвесторларни 
жалб қилиш шартми? Йўқ. Чунки яхши шароит яратил-
са, уларнинг ўзлари келаверади.

* * *
Мактабда физика фанидан сабоқ берган ўқи-

тувчимизнинг гапи тез-тез ёдимга тушади. Жонкуяр 
муаллим деярли ҳар дарсда “Бордан йўқ бўлмайди, 
йўқдан бор бўлмайди. Фақат бир турдан иккинчиси-
га айланиб туради”, дегувчи эди. “Ҳар қандай янгилик 
унутилган эскилик”, дея такрорларди институтдаги 
домлалар. “Велосипед қайта ихтиро қилинмайди”, 
дерди таҳририятдаги илк устозларим. Буларнинг ба-
рини англаним ва амал қилганим баробарида ўқиб-из-
ланганим ўз келажагимга ўзим инвестор эканлигимни 
яққол акс эттиради. Дарҳақиқат, юқоридаги маълу-
мотларни эринмай таққосласангиз, Амур Темур дав-
латининг солиқ маъмурчилигига оид тартиботлари 
ҳозир кўплаб ривожланган мамлакатлар амалиётида 
у ёки бу шаклда қўлланилаётганини илғашингиз мум-
кин. Фақат буни кимдир эътироф этади, бошқаси ин-
кор қилади. Боиси, ҳаёт ўзи шунақа – турфа фикрлар 
мажмуаси.

Шунинг учун ҳам қуйидаги саволларга жавоб 
топиш асносида асосий хулосани ўзингиз чиқариши-
нгизни таклиф қиламан: Артур Лаффер “Темур тузук-
лари”ни ўқиганми? Фискаллар лавозимини жорий эт-
ган Пётр I ёки бугун бутун дунёда эътироф этиладиган 
солиққа тортиш тамойиллари асосчиси Адам Смит-
чи?

Озод РАЖАБОВ,
“XXI asr” шарҳловчиси

ЎЗ КЕЛАЖАГИМГА
ЎЗИМ ИНВЕСТОР
Тараққиёт стратегияси, Лаффер эгри чизиғи ва “Темур тузуклари”даги 

ғояларнинг туташув нуқтаси хусусида айрим мулоҳазалар

Жаҳон миқёсидаги мураккаб жараёнлар ва Ўзбекистоннинг айни пайтдаги ривожланиш йўлини атрофлича таҳлил 
қилган киши “Инсон қадри учун” тамойили аслида нимани англатишини илғаши мушкул эмас. Сиртдан иқти-
содиёт тармоқларини трансформациялаш, тадбиркорлик равнақига эришиш бош муддао бўлиб кўринган янги 

ислоҳотлар пировардида халққа фавовон турмуш яратиш кўзланган. Инчунин, инсон ҳуқуқлари ва манфаатларини амалда 
таъминлаш мақсади мужассам унда.

Бугунги кунда маблағ жалб қилишга бўлган ҳаракат ҳар до-
имгидан-да долзарб ҳисобланади. Сабаб сифатида бутун дунёни 
ларзага солган  короновирус пандемияси юзага чиқарган иқтисо-
дий инқирозни келтириш мумкин. Бундай инқироз манаман деган 
давлатларни ҳам четлаб ўтмади. Президентимиз томонидан олиб 
борилаётган оқилона сиёсат туфайли инқирознинг Ўзбекистонга 
таъсири нисбатан юмшоқроқ кечганига ҳаммамиз гувоҳмиз.

Шундай бўлса-да, асосий ҳамкорларда кузатилаётган иқти-
содий беқарорлик бизни янада сергак бўлишга ундайди. Ижтимо-
ий-иқтисодий лойиҳаларни амалга ошириш, замонавий инфрату-
зилмаларни яратиш, аҳолини ижтимоий қўллаб-қувватлаш орқали 
янги иш ўринлари яратишга бўлган талаб тобора кучаймоқда. Бун-
дай шароитда халқаро молия институтлари томонидан ажратилади-
ган имтиёзли қарз маблағлари жуда ҳам зарур.

Мамлакатимизда ташқи қарз маблағлари ҳисобига амалга оши-
рилган эзгу ишларнинг аҳамиятини англамоқ учун битта мисол ки-
фоя қилади, назаримда. Қашқадарё вилояти Ғузор туманида фой-
даланишга топширилган “Uzbekistan GTL” заводи нефть-газ-кимё 
саноати соҳасидаги энг йирик инновациялардан бири бўлди. Ушбу 
корхонада “Шўртан газ-кимё комплексининг тозаланган метани не-
гизида синтетик суюқ ёқилғи ишлаб чиқариш” инвестиция лойиҳаси 
амалга оширилди. Мажмуада йилига 3,6 миллиард метр-куб табиий 
газ қайта ишланиб, қиймати 1 миллиард доллардан зиёд бўлган 1,5 
миллион тонна тайёр суюқ маҳсулотлар ишлаб чиқарилади. Жумла-
дан, 307 минг тонна авиакеросин, 724 минг тонна дизель ёқилғиси, 
437 минг тонна нафта,  53 минг тонна суюлтирилган газ тайёрла-
нади. Шулар эвазига йилига 500 миллион долларлик импорт ўрни 
қопланади, 200 миллион долларлик экспорт ва 2 триллион сўмлик 
солиқ тушумлари таъминланади. Заводда жами 1 минг 300 нафар 
мутахассис юқори даромадли, доимий иш ўрнига эга бўлади. 

Кези келганда, Ўзбекистоннинг ташқи қарзи ошиб бораётгани 
тўғрисида жамоатчилик хавотирга тушаётганини ҳам яширмайлик. 
Айрим ҳолатларда жиддий эътирозлар билдирилмоқда ҳам. Ам-
мо ижтимоий тармоқлардаги аксарият фикрлар асос лантирилган 
эмас.

Дарҳақиқат, сўнгги йилларда Ўзбекистоннинг ташқи қарзи 
ўсгани ҳақиқат. Хусусан, мазкур кўрсаткич 2021 йил 1 январъ ҳо-
латига 25,3 млрд долларни ташкил этганди. Ўзбекистонга қарз бе-
рилаётгани мамлакатимизда олиб борилаётган ислоҳотлар натижа-
дорлигига инвесторлар ишонаётганидан далолатдир. 

Қарз маблағларини жалб қилиш аслида фожиали эмас. Маса-
лан, дунёнинг энг ривожланган давлатлари қаторида эътироф эти-
ладиган АҚШ ва Японияда қарз маблағлари ЯИМга нисбатан бир 
неча бор юқори бўлса-да, бу давлатлар иқтисодиёти барқарор ри-
вожланмоқда. Давлат қарзининг ортиши макроиқтисодий барқа-
рорликни таъминлаш, жалб қилинаётган маблағлардан самарали 
фойдаланиш, мавжуд хатарларни бошқариш, шунингдек, давлат 
қарзига ўз вақтида ва тўлиқ хизмат кўрсатишнинг аҳамиятини яна-
да орттиради.

Олинган маблағлардан мақсадли ва самарали фойдаланмас-
лик, қарзнинг миқдорини мақбул даражада сақлаб турмаслик эса 
оғир оқибатларга олиб келиши мумкин. Юқоридагилардан келиб 
чиққан ҳолда “Давлат қарзи тўғрисида”ги қонун ўз вақтида қабул 
қилинган муҳим ҳужжатлардан биридир. Мазкур қонун билан дав-
лат қарзини бошқариш жараёнининг очиқлигини таъминлаш, бу 
борада жамоатчилик ва парламент ролини ошириш механизмлари 
жорий этилди. Бунда давлат қарзини бошқариш стратегиясининг 
амалга оширилиши тўғрисидаги ҳисоботларни кўриб чиқиш, давлат 
қарзининг ҳолати ва ўзгариши, шунингдек, давлат томонидан жалб 
қилинган маблағлардан мақсадли ва самарали фойдаланилиши, 
истиқболли лойиҳаларнинг бажарилиш жараёнини кузатиб бориш 
ваколати берилди. Шубҳасиз, мазкур ваколатлар давлат қарзини 
самарали бошқариш ҳамда улардан оқилона фойдаланиш имкони-
ятини яратади.

Таъкидлаш жоизки, мамлакатимизда давлат қарзини бошқа-
риш соҳаси бундан кейин фақатгина қонун билан тартибга соли-
нади. Бу эса давлат кафолати остида жалб қилинган маблағлар 
самарадорлигини ошириб, аҳоли турмуш фаровонлигини янада ях-
шилашга хизмат қилади.

Беҳзод КАРИМОВ,
Олий Мажлис Қонунчилик палатаси 

Бюджет ва иқтисодий ислоҳотлар қўмитаси 
ҳузуридаги котибият катта референти

ТАШҚИ ҚАРЗ
ОШАЁТГАНИДАН
ХАВОТИРЛАНМАНГ

Иқтисодиёт ривожида молиявий ресурслар 
муҳим омил саналади. Ички ресурслар чеклан-
ган шароитда фақатгина энг зарур соҳа ва 
йўналишларга маблағ ажратишга тўғри келади. 
Агар қўшимча маблағлар жалб қилинса, барча 
тармоқларни тараққий эттириш имконият пайдо 
бўлади. Шу сабабдан ривожланишни истаган 
мамлакатлар қўшимча молиявий ресурслар 
жалб қилишга ҳаракат қилади.

Жамоатчилик назорати Жамоатчилик назорати 
сув ва ҳаводек зарурсув ва ҳаводек зарур

Қонунни билмасангиз...

АГАР ШУНДАЙЛАР БЎЛМАСА...
АЖАБ ҲАНГОМАЛАРПАР ТИЯ ФАОЛЛАРИ

МУШОҲАДА

ҲУҚУҚ ВА ҲИМОЯ

Юртимизда сўз 
эркинлигини таъмин-
лаш борасида сал-
моқли ишлар амалга 
оширилаётгани ҳеч 
кимга сир эмас. 
Камчиликларни 
очиқ-ойдин танқид 
қилиш, одамларни 
ташвишга солаётган 
муаммоларни кўта-
риб чиқиш оддий 
ҳолга айланди. 
Илгари шундай 
имконият бормиди?

Мурожаатларда шах-
сий масалалардан кўра 
атрофдагиларга нафи тега-
диган вазифаларни ўртага 
қўядиган фаоллар кўпайиб 
бораётгани қувонарли, ал-
батта. Одатда бундай ин-
сонларни аксарият мута-
саддилар ёқтиришмайди. 
Бироқ эл дардига дармон 
топишга интилаётганларни 
мутасаддиларнинг ёқти-
риш-ёқтирмаслиги зарра-
ча ўйлантираётгани йўқ. 
Аксинча, уларни “Муаммо-
ни ўрганиб чиқдик. Келаси 
йил дастурига киритилди”, 
қабилидаги  қуруқ  ваъда-
лар ва бир қолипдаги жа-
воблар қийнайди. Лоқайд-
ликдан кўнгиллари хира 
тортади. Бунақа вақтлари 
дадиллик ва қатъият кўмак 
беради. 

Табиат ана шундай аз-
му шижоат ва дангаллик-
дан қисмаган жонкуяр-
лардан бири, партиямиз 
фаоли Муҳаббат Саидаҳме-
довани Ғаллаорол туманида-
ги Маржонбулоқ шаҳарчаси 
аҳли  элдошлари дардида 
ёниб яшайдиган аёл сифати-
да қадрлайди.

Муҳаббат опа “Навоий 
кон металлургия комбина-
ти” акциядорлик жамиятига 
қарашли Нуробод ҳудудий 
бошқармаси ижтимоий объ-
ектлар хизматида етакчи 
муҳандис бўлиб ишлайди. 
Шунингдек, “Маржонбу-
лоқ” олтин конида ташкил 
этилган ва сафига 60 нафар 
маслакдошни бирлаштирган 
O‘zLiDeP бошланғич партия 
ташкилоти етакчиси ҳам.

Ўз таркибига кончилар 
шаҳрини ҳам қамраб олган 
“Маржонбулоқ” ШФЙда 
1 642 та хонадон бўлиб, 
уларда жами 8 136 нафар 
аҳоли истиқомат қилади. 
Аҳолининг анчагина қисми 
кўп қаватли уйларда яшай-
ди. Очиғини айтиш керак, 
кончилар шаҳарчаси асри-
миз аввалида муаммолар  
гирдобига ботиб қолган  
эди. Сўнгги йилларда эса 
бу ерда аста-секин вазият 

ижобий томонга ўзгарди. 
Маржонбулоқ чирой очиб, 
ўзига хос жозиба касб эт-
моқда. Лекин бу ўз-ўзидан 
бўлаётгани йўқ.

БПТ етакчиси бошчили-
гидаги ташаббускорларнинг 
саъй-ҳаракатлари туфайли 
шаҳарчада 130 нафардан 
ортиқ ёшлар шуғуллани-
ши учун спорт мажмуаси, 
330 ўринли болалар боғча-
си, 9 та маҳаллага хизмат 
қиладиган тиббиёт пункти, 
6 нафар хотин-қиз иш билан 
таъминланган тикувчилик 
цехи фаолияти йўлга қўйил-
ди. Қолаверса, шаҳарчани 
электр энергияси, ичимлик 
суви, табиий газ билан таъ-
минлаш, ички йўлларни таъ-
мирлашдаги камчиликлар-
ни бартараф этишда  ҳам 
O‘zLiDeP қуйи бўғини раиси  
М. Саидаҳмедованинг хиз-
мати беқиёс.

– Албатта кўп қаватли 

уйларда яшайдиган аҳолига 
муносиб шарт-шароит яра-
тиб беришимиз керак, – дей-
ди Муҳаббат опа. – Уйнинг 
томидан чакки ўтиб, тагидан 
зах уриб турса, одамда ҳало-
ват бўладими? Кўпчиликнинг 
қўли ишга бормай қолади. 
Шу боис шаҳарчадаги имо-
ратлар таъмирини мутасад-
дилар олдига кўндаланг қўй-
ганмиз. Қуруқ ваъдаларга 
ишонмаслигимизни яхшилаб 
тушунтирганмиз. Натижада 
мавжуд муаммо ижобий ҳал 
бўла бошлади.

Муҳаббат Саидаҳме-
довага ўхшаган фидойилар 
борлиги учун ҳам жойларда 
партиянинг сиёсий мавқеи, 
обрўси ошаяпти, қолавер-
са, O‘zLiDeP аъзолари сафи 
ҳам йил сайин кенгайиб бо-
раётир.

Баҳром МИРЗАҚОБИЛОВ,
“XXI asr” мухбири

ҚАРМОҚ

Бекорчининг хаёлларига нималар келмай-
ди, дейсиз. Айниқса, у текинхўрликни, одамларни 
лақиллатиб, борини ўзлаштиришни, уларнинг ҳи-
собига кун кўришни афзал билса. 

Содиқ Диёров уззу-кун ётавериб  зерикди, нима-
дир “янгилик” қилишни истади. Телефонини титкила-
ди, турли сайтларга кирди, бўлар-бўлмас видеоларни 
томоша қилди. Яна титкилади. 

Olx.uz! Шу  сайтга кўзи тушиши билан лабининг 
бир чети иршайди. Ҳатто эртадан бери чўзилиб ёт-
ган жойидан сакраб турди.  Ўзича хиргойи қилиб, бир 
эшилиб ўйнади-ей. Ва шу ондаёқ хаёлига келган мақ-
сад сари илк қадамини ташлади. Маҳсулотини сот-
моқчи бўлиб, сайтда эълон қўйганлардан бирининг 
рақамини босди. Нариги томондан лаббай, деган жа-
воб олгач сўз бошлади:

– Яхшимисиз, тикув машиналарингизни сотмоқ-
чи экансиз?

– Ҳа, худди шундай, турли русумдаги 15 та ма-
шинкам бор, пул зарур эди, ҳаммасини бирдан ол-
ганга арзон нархда сотаман, – деди Сирдарё вилоя-
тининг Ширин шаҳрида истиқомат қилувчи Дилобар 
Ниёзова. 

– Яқинда тикув цехи очгандим, агар уларни Тош-
кент шаҳрига олиб келсангиз, ўзим ҳаммасини сотиб 
олардим. 

Таклиф сотувчига маъқул келди. Эртаси куниёқ 
товарларини машинага юклаб пойтахтга олиб келди. 

– Синглим, минг бор узр, олдингизда хижолатда-
ман, сизниям овора қилдим... – уялган бўлди Содиқ. 
–  Бир танишимда анчагина пулларим бор эди, сал му-
аммоси чиқиб қолибди, шунга... 

Қўнжим пулга тўлиб қайтаман деган умидда бир 
вилоят наридан овораю сарсон бўлиб келган жувон-
гина ҳайрон эди. Қолаверса шунча манзилга шунча 
машиналарни яна қайтариб олиб кетиш харажатлари 
чаккимас.

– Агар рози бўлсангиз, бир ҳафтада пулларин-
гизни қилиб бераман, – унинг хаёлини бўлди олар-
ман. –  Ишонмасангиз тилхат ҳам ёзиб бераман.

Аёл ноилож рози бўлди, 41,5 миллион сўмлик 
қийматдаги тикув машиналарини тилхатга алмашиб, 
Сирдарёга қайтди. 

– Бунча содда бўлмаса-я, бу одамларимиз, – қў-
лига осонгина киритилган юкларни “Яндекс” хизмати 
кўмагида  олиб қайтаркан мийиғида кулди у. – Шунча 
товарини битта тилхатга алмашиб кетди.

У ўзи да намоён бўлган “қобилият”идан мағрур-
ланар, ҳадемай, мана буларни сотса қўлига тушади-
ган маблағлардан қувончи ичига сиғмасди. 

– Давринг келди сур бегим, – деди ўзига ўзи 
машина суянчиғига бошини ташлаб ва яна дарҳол 
оlx.uzга шўнғиди. 

ХАЙРИЯ НИҚОБИ 
ОСТИДА...

Яна бир эълонга кўзи тушиб, дарҳол қўнғи-
роқ қилди. Ўзаро суҳбатдан сўнг, машинкалар-
ни тегиш ли жойда қолдирдию, иккинчи манзил – 
Юнусобод тумани Отчопар маҳалласи Бўзсув бўйи 
кўчасидаги хонадонлардан бирига йўл тортди.

– Бир одатим бор опажон, мол сўйиб, етимлар-
га хайрия тариқасида тарқатиб тураман, – деди уни 
кутиб олган уй бекаси билан молхонага кетаётиб. – 
Бу қорамолингизни ҳам ўзим қиммат нархда сотиб 
оламан, фақат битта илтимос,  пулини 10 кунда бе-
раман. Савобимизга сиз ҳам шерик бўлинг, дуода 
қоласиз. 

Таклифни рад этмоққа эндигина оғиз жуфтлаган 
аёл савоб сўзидан сўнг эриди-қолди.  Қўлига тутқа-
зилган паспорт нусха ва тилхат эвазига 14 миллион 
сўмлик бир бош қорамолининг арқонини унга тутқаз-
ди... 

Ишлари беш бўлаётганидан ҳаволанган Содиқ 
сайтдан чиқолмай қолди. Ўзибоп мижозлар ахтарар, 
улар билан савдолашар, телефонда уларнинг содда-
ликларига ишонгач, аниқ мақсадга ўтарди.

Бахтиёр Мўминов ҳам унга қандай чув тушга-
нини билмай қолди, рости. Унинг 6 миллион сўмга 
сотмоқчи бўлгани 2 та  “Redmi note 9 t” телефон ап-
парати учун олдиндан 800 минг сўм, қолганини 4 ой 
давомида ҳар ойда 1 300 000 сўмдан бериб бориши-
ни айтиб, охири кўндирди. Юнусободлик Ҳусан Раҳи-
мов-чи? Пулини бир ҳафта ичида олишига ишониб, 
ойлаб боққани, 36 миллион сўмлик 2 бош ҳўкизини 
“хайрия” чига қўшқўллаб бериб юборди... 

Фирибгарнинг қилмиши шу билан якун топган 
бўлса қанийди. У ўзининг жиноий ҳаракатларини 
давом этиб, такроран фирибгарлик, яъни ўзганинг 
мол-мулкини алдаш ва ишончни суиистеъмол қилиш 
йўли билан қўлга киритиш мақсадида яна кўплаб 
содда ва ишонувчан кишиларни қармоғига илинтир-
ди. Паркентлик  Эркин Раимовнинг турли русумдаги 
8 та тикув машинасини 10 кунда пулини олиб келиб 
беришга ишонтириб, шу мазмунда тилхат ёзиб бе-
риб, алдаб кетиб, уни 18 934 038 сўмга “ухлатган”. 
Шунингдек, бектемирлик Васила Зулфиқорованинг 
2 та (9 475 000 сўмлик),  олмазорлик Динара Утано-
ванинг 12 та (33 760 481 сўмлик),  юнусободлик Хол-

мат Асфандиёровнинг 1 та ( 6 839 095 сўмлик), Рашид 
Собиржоновнинг 2 та (8 345 436 сўмлик), янгиҳаёт-
лик  Дониёр Маликовнинг  10 та (60 миллион сўм-
лик), учтепалик Мақсуда Тўраеванинг 1 та (6 миллион 
сўмлик), ўртачирчиқлик Маҳфуза Мирзаеванинг 1 та 
(3 миллион сўмлик), Дилшод Собировнинг 1 та (8 мил-
лион сўмлик), олмазорлик Дилдора Солиеванинг 4 та 
(2 100 АҚШ долларилик),  бектемирлик Назира Туро-
пованинг  1 та (3,5 миллион сўмлик), Саид Тоштеми-
ровнинг 7 та (2 250 АҚШ долларилик) тикув машина-
сини фирибгарлик йўли билан ўзлаштирган. Уларни 
сотиб, ўз мақсадлари учун сарфлаб юборган. Булар-
дан ташқари, у яна шу сайтдаги эълонлар орқали кўп-
лаб кишиларнинг сотувга қўйган мобиль телефонла-
ри, компьютер жамланмалари ва бошқа ашёларини 
юқоридаги яхлитда алдаб-сулдаб қўлга киритишга 
муваффақ бўлган. 

“ТОТАЛИЗАТОРГА ЮТҚАЗИБ 
ҚЎЙГАНДИМ”

Судланувчи Содиқ Диёров судда айбига тў-
лиқ иқрорлик билдирди. Қаердан бунча “иқтидор” 
деяётган бўлсангиз, у олдинлари тикув машинаси 
олиб сотиш фаолияти билан шуғулланган экан.  

Ўзининг айтишича, фирибгарликка қўл уриши-
га эса 2021 йил бошларида тотализатор ўйинига қи-

зиқиб қолиб, футбол жамоаларига пул тика бошлага-
ни, аммо унинг жамоаси ютқазиб қўйгани сабабли, у 
ҳам пулларини бой бергани сабаб эмиш. Ўйинга бе-
рилиб кетганидан ўзи билмаган ҳолда кўп миқдорда 
пул тикиб, ютқазиб, қарз бўла бошлагани, қарзлари-
дан қутилиш мақсадида фуқароларнинг olx.uz сайти 
орқали сотувга чиқарган тикув машиналари пулини 
10 кун ичида олиб келиб беришини айтиб олиб, улар-
ни қайта сотиб, пулларини яна тотализатор ўйинига 
тикиб, ютқазишда давом этган. 

Суд Содиқ Диёровни Жиноят кодексининг 
168-моддаси 3-қисми б бандида назарда тутилган жино-
ятни содир этганликда айбдор деб топди. Унга узил-ке-
сил ўташ учун 7 йил 2 ой муддатга озодликдан маҳрум 
қилиш жазоси тайин ланди.  Шунингдек, Содиқ Диёров-
дан 20 нафар жабрланувчи ҳисобига жами 225 609 906 
сўм ундириш кўрсатилди (7 нафарига 14 650 000 
сўм ва 1 850 АҚШ доллари ҳамда бир нафарига  
қиймати 2 000 АҚШ доллари бўлган 2 та тикув машина-
си шу пайтгача  қайтарилган). 

ФОЖИА ТЎРИ

Жиноятчига жазо тайинланди, маълум муд-
датга озодликдан маҳрум қилинди. Жабрланувчи-
ларга етказилган зарарлар қачонлардир қопланар 
ҳам. Аммо  бошқа хавотир кўнгилга тинчлик бер-
майди. 

Биринчи ҳадик шуки, одамлардаги соддалик, 
ҳанузгача бировларга ишониб, чув тушиб, кейин уни 
бартараф этаман деб йиллаб сарсону саргардон бў-
либ юриши, ҳуқуқларини яхши билмаслиги. Эътибор 
берган бўлсангиз бир фирибгар 24 кишини чув ту-
ширган. 24 нафар! Бу кичкина рақам эмас! Бу шунча 
хонадонда хотиржамлик кетгани, асаббузарлик, ои-
лавий келишмовчилик ва жанжал урчиганидан дарак 
эмасми?!

Иккинчидан. Судланувчи мазкур хатоларига са-
баб – интернет ўйинларига муккасидан кетгани, од-
дий қилиб айтганда, қиморга пул тиккани  ва ютқазиб 
қўйганини сабаб қилиб кўрсатмоқда. Қиморнинг ҳа-
ром экани ҳақида муқаддас китобларимизда, ҳадис-
ларимизда ҳам бир неча бор келтирилган. Бунинг ол-
дини олиш жоизлиги, унга яқинлашмаслик, акс ҳолда 
хунук оқибатларга олиб келиши ҳақида оммавий ах-
борот воситаларида бот-бот чиқишлар бўлиб туриб-
ди. Бироқ... аҳвол ўша-ўша. 

Ҳозирги пайтда интернетсиз ҳаётни тасаввур қи-
лиш қийин. Ҳамма гап ундан тўғри ва оқилона фойда-
ланишда. Лекин ҳаммада ҳам бундай ҳимоя иммуни-
тети шаклланмаган, айниқса ёшларнинг интернетда 
соатлаб ўйин ўйнаётгани барчасидан хавотирли. Аҳоли 
орасида айнан интернетдаги тотализатор ўйинига қи-
зиқиш ортаётгани сир эмас. Ҳатто тез-тез қулоққа ча-
линяпти, қайсидир ҳамюртимизнинг бу каби ўйинларга 
катта миқдорда пулини тикиб, бой бериб қўйгани, ҳат-
то ўз жонига қасд қилаётгани ҳақида ҳам эшитяпмиз. 
Ёки контракт тўлови учун ота-онаси юборган пулларни 
унга тикиб, ўқишидан мосуво бўлаётган талабалар ҳам 
йўқ эмас. Эшитяпмизу, лекин минг афсуски, жиддий 
сабоқ чиқармаяпмиз. Тўғри, интернетдан фойдаланиш 
учун чеклов ёки тақиқ йўқ. Ҳамма муаммо мана шунда! 
Демак, истаган одам интернет орқали бу ўйинни ўй-
наши мумкин. Шу боис бундай иллатларга қарши ҳар 
биримиз курашишимиз, ҳушёр бўлишимиз, фарзандла-
римизга бу қинғир ва ҳаром йўл экани, ундан узоқ бў-
лишини таъкидлаб туришимиз жоиз. Зеро, таваккалчи-
ликка асосланган ҳар қандай ўйиннинг охири фожиали 
тугайди. 

Икром РАЖАБОВ, 
Жиноят ишлари бўйича 

Янгиҳаёт тумани суди судьяси,
Нурхон ЭЛМИРЗАЕВА,

“XXI asr” мухбири

UZ ДАГИ ÎËFÈÐÎËFÈÐ
24 íàôàð ýúëîí áåðóâ÷èíè 300 ìèëëèîíãà қàíäàé “óõëàòäè”?

Президентимиз фармо-
ни билан тасдиқланган 2022-
2026 йилларга мўлжаллан-
ган Янги Ўзбекистоннинг 
тараққиёт стратегиясининг 
12-мақсади ҳам  айнан таъ-
сирчан жамоатчилик назо-
ратини амалга оширишнинг 
ташкилий-ҳуқуқий асосла-
рини такомиллаштириш деб 
номлангани бежиз эмас. 
Бунда, жамоатчилик назо-
ратини амалга оширишнинг 
замонавий шаклларини ри-
вожлантириш, жамоавий 
мурожаатлар асосида ҳу-
дудий, тармоқ ва давлат 
дастурлари ижро сифатини 
текшириш амалиётини жо-
рий этиш кўзда тутилган. 

Айрим давлат функ-
цияларини амалга ошириш 
жараёнига жамоатчилик на-
зорати субъектларини кенг 
жалб қилиш, давлат ор-

ганлари фаолиятини ўрга-
нишда ижтимоий сўровлар 
ўтказиш ҳамда аниқлан-
ган камчиликларни очиқ 
муҳокама қилиш амалиёти-
ни йўлга қўйиш ҳам шулар 
жумласидандир.

Шунингдек, ижтимоий 
шерикликнинг самарасини 
ошириш, ННТлар ва фуқа-
ролик жамиятининг бош-
қа институтларини дав-
лат томонидан субсидия 
грантлари ва ижтимоий 
буюртмалар шаклларида 
қўллаб-қувватлаш ҳажми-
ни икки баробарга оши-
риш мақсад қилинган. Халқ 
депутатлари ҳудудий 
кенгашлари ҳузуридаги 
ННТлар ва фуқаролик жа-
миятининг бошқа инсти-
тутларини қўллаб-қувват-
лаш жамоат фондларига 
ажратилаётган маблағлар 

ҳажмини эса етти баро-
барга ошириш белгиланди. 
Бу ҳам ННТларнинг барқа-
рор фаолият олиб бориши, 
уларнинг моддий-техник 
базасини мустаҳкамлашда 
муҳим омиллардандир.

Бу борада Ўзбекистон 
нодавлат нотижорат таш-
килотлари миллий ассо-
циацияси – ЎзННТМА ўз 
таркибига кирувчи таш-
килотларни бирлаштириб, 
масъулларнинг Ўзбеки-
стон Республикаси Прези-
денти ҳузуридаги Давлат 
бошқаруви академияси ва 
Адлия вазирлигининг Юри-
стлар малакасини оши-
риш институтларида ма-
лака ошириб боришини 
таъминлаш мақсадида ме-
морандум имзолади. Шу-
нингдек, бу каби ташкилот-
лар ҳуқуқлари ва қонуний 

манфаатларини ҳимоя қи-
лиш борасидаги ишларни 
янада яхшилаш мақсади-
да ЎзННТМАда “Эксперт-
лар гуруҳи” ташкил этилди 
ва улар билан ҳамкорлик-
да семинар ва давра суҳ-
батлари ўтказилмоқда. 
Шунингдек, ассоциа ция 
ташаббуси билан интер-
нет тармоғида “Ҳуқуқий 
мурожаатлар гуруҳи” те-
леграм канали фаолияти 
йўлга қўйилди. Самарали 
ишлар натижаси шуки, бу-
гунги кунда ассоциацияга 
аъзо бўлган ННТлар сони 
1 086 тага етди. 

Нормурод ШОДМОНОВ, 
ЎзННТМА нодавлат 

нотижорат ташкилотлар  
ҳуқуқлари ва қонуний 

манфаатларини ҳимоя 
қилиш бўлими бошлиғи

Қонунларни бил-
маган инсон ҳуқуқ ва 
мажбуриятларини 
ҳам билмайди. Ҳаёт-
да қийин аҳволга 
тушиб қолганда 
вазиятдан қандай 
чиқиб кетиш, муам-
мони қандай ҳал 
этишни билмасдан, 
ҳимоясиз бўлиб 
қолиши мумкин. 

Ўз ҳуқуқларини тани-
маган, билмаган одамнинг 
зиммасига хизмат вазифа-

сига кирмайдиган ишларни 
юклаш, унга тегишли бўлган 
имтиёзлардан маҳрум қи-
лиш, унинг қонуний талаб-
ларини инкор этиш осон. У 
ўз мақсадига қандай эри-
шиш, ҳуқуқларини қонун до-
ирасида қай даражада ҳи-
моя қилиш имкониятлари 
борлигини билмасдан, кам-
ситишларга чидаб, ҳуқуқини 
бузаётган шахсларни жавоб-
гарликка тортиш имкония-
ти мавжудлигидан бехабар 
юраверади.

Бугунги фан ва техни-
ка тараққиёти даврида қо-
нунларни ўрганишнинг бир 

қатор йўллари мавжуд. Би-
ринчидан, оммавий ахборот 
воситалари ёки интернетнинг 
тегишли сайтлари инсонга 
беминнат ёрдамчига айла-
нади. Иккинчидан, ҳуқуқий 
муаммо вужудга келганда 
уни ечиш учун адвокат ёл-
лаш имкони бор. Фақат бун-
дай ҳолда унга хизмат  ҳақи 
тўлашингизга тўғри келади. 
Аммо ҳар доим ҳам ҳимоя-
чи ёллашга имкониятингиз 
бўлавермайди. Шу боис, ав-
валомбор, қонунларни яхши 
билсангиз, қолаверса, қонун 
талабларига риоя этсангиз, 
жавобгарликка сабаб бўла-

диган қилмиш содир этмай-
сиз. Демак, ҳимоячи ёлла-
шингизга хожат қолмайди.

Шунинг учун ҳам қонун-
ларга бўлган ҳурматни бола-
ларга оиладан, керак бўлса, 
боғча ёшидан сингдириб бо-
риш керак. Мактаб, лицей, 
коллеж ва олий таълим муас-
сасалари ўқув дастурларида 
ҳуқуқий фанларга кўпроқ 
вақт ажратилса мақсадга му-
вофиқ бўларди. 

Фахриддин ИБОДУЛЛАЕВ, 
Фуқаролик ишлари бўйича 

Дўстлик туманлараро 
судининг судьяси

Республикамизда нодавлат нотижорат ташки-
лотларининг ролини ошириш, уларнинг жамият 
ҳаётидаги иштирокига кўмаклашишида қулай 
шароит ва имкониятлар яратилиб, ҳуқуқий 
базаси ҳам мустаҳкамлаб борилмоқда.

Æàҳîíäàãè æàìèêè Æàҳîíäàãè æàìèêè 
ìóñóëìîí óììàòè ó÷óí ìóñóëìîí óììàòè ó÷óí 

ìўúòàáàð âà қàäðëè àéёì – ìўúòàáàð âà қàäðëè àéёì – 
Ðàìàçîí ҳàéèòè áèëàí Ðàìàçîí ҳàéèòè áèëàí 

àçèç þðòäîøëàðèìèçíè àçèç þðòäîøëàðèìèçíè 
ñàìèìèé ìóáîðàêáîä ýòàìèç.ñàìèìèé ìóáîðàêáîä ýòàìèç.

Ïàðâàðäèãîðè îëàì Ïàðâàðäèãîðè îëàì 
äîèìî éўëèìèçíè ҳàì, äîèìî éўëèìèçíè ҳàì, 

þçèìèçíè ҳàì ёðóғ þçèìèçíè ҳàì ёðóғ 
қèëñèí! қèëñèí! 

Þðòèìèçíè, ýëèìèçíè Þðòèìèçíè, ýëèìèçíè 
òóðëè áàëî-қàçîëàðäàí òóðëè áàëî-қàçîëàðäàí 

Ўçè àñðàñèí!Ўçè àñðàñèí!
Âàòàíèìèç òèí÷, õàëқèìèç Âàòàíèìèç òèí÷, õàëқèìèç 

ñîғ-ñàëîìàò áўëñèí!ñîғ-ñàëîìàò áўëñèí!

Хизматлар лицензияланган.

“ШЎРТАН ГАЗ КИМЁ МАЖМУАСИ”“ШЎРТАН ГАЗ КИМЁ МАЖМУАСИ”
масъулияти чекланган жамияти жамоаси

акциядорлик жамиятиакциядорлик жамияти
юртдошларимизни юртдошларимизни 

инсонпарварлик, сабр-қаноат, хайру саховат инсонпарварлик, сабр-қаноат, хайру саховат 
ва шукроналик тимсоли – Рамазон ҳайити билан ва шукроналик тимсоли – Рамазон ҳайити билан 

самимий қутлайди.самимий қутлайди.
Барчага сиҳат-саломатлик, оилавий бахт, Барчага сиҳат-саломатлик, оилавий бахт, 

файзу барака тилайди.файзу барака тилайди.
Ватанимизда тинчлик, аҳиллик, фаровонлик Ватанимизда тинчлик, аҳиллик, фаровонлик 

бардавом бўлсин!бардавом бўлсин!

“ДЕҲҚОНОБОД КАЛИЙ ЗАВОДИ”

ТАБРИКЛАРТАБРИКЛАРТАБРИКЛАРТАБРИКЛАРТАБРИКЛАР 5

Хизматлар лицензияланган.

Муҳтарам ватандошларимизни эзгу ниятларМуҳтарам ватандошларимизни эзгу ниятлар
 рўёбга чиқадиган, хайрли амаллар учун беҳисоб савоблар  рўёбга чиқадиган, хайрли амаллар учун беҳисоб савоблар 

ёғиладиган шукуҳли байрам – Рамазон ҳайити билан чин ёғиладиган шукуҳли байрам – Рамазон ҳайити билан чин 
юракдан табриклаймиз.юракдан табриклаймиз.

Нияти пок, мақсадлари улуғ халқимизнинг шу Нияти пок, мақсадлари улуғ халқимизнинг шу 
табаррук ойда қилган барча ибодатлари, эзгу дуолари табаррук ойда қилган барча ибодатлари, эзгу дуолари 

ижобат бўлсин!ижобат бўлсин!
Элимизни ўзаро бирдамлик, дўстлик ва аҳиллик Элимизни ўзаро бирдамлик, дўстлик ва аҳиллик 

ҳеч қачон тарк этмасин!ҳеч қачон тарк этмасин!

ҚУТЛОВТАБРИК

НАШР КЎРСАТКИЧИ: 406

Навбатчи муҳаррир:Навбатчи муҳаррир:
Фаррух ЖАББОРОВФаррух ЖАББОРОВ

MUASSIS: MUASSIS: TADBIRKORLAR VA ISHBILARMONLAR HARAKATI – TADBIRKORLAR VA ISHBILARMONLAR HARAKATI – 
O‘ZBEKISTON LIBERAL-DEMOKRATIK PARTIYASIO‘ZBEKISTON LIBERAL-DEMOKRATIK PARTIYASI

1 2 3 4 5 6Таҳрир ҳайъати:Таҳрир ҳайъати:

Бош муҳаррир Бош муҳаррир 
Норқобил ЖАЛИЛОВ Норқобил ЖАЛИЛОВ 

ТелефонларТелефонлар:: 
қабулхона – қабулхона – 
71 215-63-80 71 215-63-80 
(тел./факс).(тел./факс).

Обуна ва реклама Обуна ва реклама 
бўлими – бўлими – 

71 255-68-50.71 255-68-50.

“XXI asr” ижтимоий-сиёсий газетаси “XXI asr” ижтимоий-сиёсий газетаси 
Ўзбекистон Матбуот ва ахборот Ўзбекистон Матбуот ва ахборот 

агентлигида 2011 йил 14 июнда 0009-рақами билан агентлигида 2011 йил 14 июнда 0009-рақами билан 
рўйхатдан ўтказилган.рўйхатдан ўтказилган.

“Шарқ” нашриёт-матбаа акциядорлик “Шарқ” нашриёт-матбаа акциядорлик 
компанияси босмахонасида чоп этилди.компанияси босмахонасида чоп этилди.

Корхона манзили: Корхона манзили: 
Тошкент шаҳри Буюк Турон кўчаси 41-уй.Тошкент шаҳри Буюк Турон кўчаси 41-уй.

Газета офсет усулида, А-2 форматида Газета офсет усулида, А-2 форматида 
босилди. Ҳажми – 3 босма табоқ. босилди. Ҳажми – 3 босма табоқ. 

Буюртма рақами: Г – 451 Адади: 4462Буюртма рақами: Г – 451 Адади: 4462
Баҳоси келишилган нархда.Баҳоси келишилган нархда.

Топширилди – 18:10Топширилди – 18:10

Газета таҳририят компьютер марказидаГазета таҳририят компьютер марказида
терилди ҳамда дизайнерлартерилди ҳамда дизайнерлар

Элёржон Неъматов,Элёржон Неъматов,
Маъруфжон РаҳмоновМаъруфжон Раҳмонов

саҳифалади.саҳифалади.

Таҳририятга келган қўлёзмалар тақриз Таҳририятга келган қўлёзмалар тақриз 
қилинмайди ва муаллифларга қилинмайди ва муаллифларга 

қайтарилмайди.қайтарилмайди.

© “XXI asr”дан олинган маълумотларга манба © “XXI asr”дан олинган маълумотларга манба 
сифатида газета номи кўрсатилиши шарт. сифатида газета номи кўрсатилиши шарт. 

Муаллифлар фикри таҳририят нуқтаи Муаллифлар фикри таҳририят нуқтаи 
назаридан фарқ қилиши мумкин.назаридан фарқ қилиши мумкин.

Таҳририят манзили: Таҳририят манзили: 
Тошкент шаҳри Тошкент шаҳри 

Нукус кўчаси 73Нукус кўчаси 73АА-уй.-уй.

электрон почта:электрон почта:
xxi_asr@umail.uzxxi_asr@umail.uz
xxi_asr@mail.ruxxi_asr@mail.ru

ХАЛҚАРО ФЕСТИВАЛЬ

Актам ХАИТОВАктам ХАИТОВ
Дилшод ШОУМАРОВДилшод ШОУМАРОВ

Шуҳрат БАФОЕВШуҳрат БАФОЕВ
Мавлуда ХЎЖАЕВАМавлуда ХЎЖАЕВА

Сирожиддин САЙЙИДСирожиддин САЙЙИД
Адҳам ШОДМОНОВАдҳам ШОДМОНОВ

АРЗОН,  АРЗОН,  ººУЛАЙ ВА ТЕЗКОР!УЛАЙ ВА ТЕЗКОР!
Энди почтани кутиб ўтиришга ҳожат йўқ. 

Нашримизнинг электрон версиясига обуна бўлинг. 
Бунинг учун телефонингизга 

“Play Market” ёки “App Store”дан 
“XXI asr” иловасини юклаб олиб,

пул ўтказсангиз кифоя.

Газетанинг 
электрон 
обуна 
нархлари:

12 ойлик – 

96 минг сўм;

6 ойлик – 

48 минг сўм.

* * *
Ўзбекистон 
Республикаси 
санъат арбоби,
бастакор Қадамбой 
ака Раҳмонов
айтади: 

– “Лазги” мусиқаси ва унга 
мос рақс яратилганига неча аср 
бўлди – буни билмаймиз. Рақсда 
оташпарастликка хос унсурлар 
борлигини инобатга олсак... ўҳ-
ҳў, шундаям камида тўрт минг 
йиллардан кам эмас.

Ўтган асрнинг биринчи яр-
ми охирларига келиб аввал Хо-
размда, кейинчалик бутун юр-
тимиз ва дунёда “Лазги” янги 
кўриниши билан машҳур бўлиши 
сабаби қадим мусиқага афсона-
вий санъаткор Комилжон Ота-
ниёзов янги матнда қўшиқ ярат-
гани бўлди. Фақат қўшиқ яратиб 
қолмасдан, оҳангларга шиддат 
ва тезоблик ҳам бағишлади. Хон 
замонларида саройдаги гўянда-
лар гуруҳида қатнашган кекса 
санъаткорлар ўша вақтда Ко-
милжон устозни “Лазги” мусиқа-
сини аслиятдан узоқлаштирган, 
яъни тезлаштириб юборганлик-
да айблаган. Қадим мусиқаларга 
қулоққонди бўлган кексаларнинг 
айтишича, “Лазги” мусиқаси ғо-
ятда оғир-босиқ бўлган. Унда 
матн, яъни қўшиқ бўлмаган. Яна 
ривоят қилардиларки, бу рақс 
Аллоҳ таоло одамзодни лойдан 
яратганида унга жон киритиш 
жараёнини ўзида ифода этган. 
Рақснинг бошламаси ва давоми-
да бу ҳолат яширинган. 

Унутмаслик керак, Хо-
размда қадимдан “Лазги”нинг 
етти тури бўлган. Кекса санъ-
аткорлар эътироф этаётган 
оғир-босиқ мусиқали рақс ана 
шулардан бириси бўлса ажаб-
мас!

* * *
Хива хонлигининг сўнгги 

даврларида Энаш халфа отлиқ 
аёл жозибадор рақслари ва ла-
парлари билан тахт эгаларини 
ҳайратга солгани ҳақида тари-
хий битиклар гувоҳлик беради. 
Унинг шуҳратига ҳасад қилган 
кимсалар сарой йўлагидаги зи-
напоя ёғочларини яширинча ар-
ралаб-кесиб қўйишади. Саройга 
чақирилган Энаш халфа шоши-
либ келаётганида арраланган 
зина қулаб тушади ва раққоса 
йиқилиб, оёғини синдиради...

Оёқлар – раққоса учун жо-
нининг озиғи. Созанда учун қўл-
лари ва ҳар бир бармоғи каби 
қадрли. Энаш халфа оёғи чўлоқ 
бўлиб қолгач ҳам, рақс тушиш-
ни тарк этмайди ва жисмоний 
ҳолатига мос тарзда “Чаноқ 
лазги”сини ўйлаб топади. Яъни, 
овқат сузиладиган чаноқ – мис 

лаган ичида туриб рақс ижро 
қилади. Бунда раққосанинг бу-
тун жисми – тўрт юз олтмиш 
суяк лари ҳаракатга келади. 
Фақат майиб оёқлари бир жой-
да – чаноқ ичида ҳаракатсиз ту-
ради. Четдан қараганда чаноқ, 
йўқ, тувакда ўсган гул буралиб, 
эшилиб кўкка ўрлаётгандай... 

* * *
Ўзбекистон Республикаси 

Президентининг 2020 йил 
28 сентябрдаги “Лазги” халқа-
ро рақс фестивалини ташкил 
этиш ва ўтказиш тўғрисида”ги 
қарорида “Мамлакатимизнинг 
бой рақс санъати тарихида 
алоҳида ўрин эгаллаган “Хо-
разм “Лазги” рақси” ўзига хос 
ижро услуби ва жозибаси би-
лан нафақат Ўзбекистонда, 
балки чет давлатларда ҳам 
машҳурдир. ЮНЕСКО томо-

нидан “Хоразм “Лазги” рақ-
си” инсониятнинг номоддий 
маданий мероси рўйхатига 
киритилганлиги ҳам унинг бе-
такрор санъат эканлигидан 
далолат беради”, дея алоҳи-
да қайд қилинган. Мазкур қа-
рорда “Хоразм “Лазги” рақси” 
санъатининг асрий анъаналари-
ни сақлаш ва ривож лантириш, 
рақс санъати орқали халқлар 
ўртасидаги дўстлик, биродар-
лик ришталарини мустаҳкам-
лаш, халқаро миқёсда ижодий 
ҳамкорлик кўламини ва маданий 
алоқаларни янада кенгайтириш 
мақсадида 2020 йилдан бошлаб 
ҳар икки йилда бир маротаба Хи-
ва шаҳрида 25-30 апрель кунлари 
“Лазги” халқаро рақс фестивали 
ва унинг доирасида халқаро ил-
мий-амалий конференция ўтка-
зиш белгиланганди.

Тарихи қадим қалъалардан 

ҳам қадимроқ бўлган машҳур 
рақс, эътироф қилмоқ керак-
ки, шахсан Президент Шавкат 
Мирзиёев ташаббуси билан 
том маънода янги умрини бош-
ламоқда.

* * *
Ўзбекистон 
халқ артисти 
Гавҳархоним 
Матёқубова 
сўйлайди: 

– Бу рақсни ўрганиб, илк 
бора саҳнада – томошабинлар 
қаршисида ижро қилганимга 
олт миш йилларча бўлди. Раҳ-
матли устоз Комилжон Отаниё-
зов раҳбарлигидаги ансамблга 
раққоса бўлиб ишга келганимда 
18 яшар қиз эдим. Устоз ёнлари-
да бу рақсни бирор минг марта 
ижро қилгандирман. “Лазги”ни 
тарғиб қилиш учун вақт келиб 
қитъалар ошдим. Илмий-омма-
боп китоб яратдим. Бугун юзлаб 
шогирдларим саҳнада. Уларнинг 
барчаси учун “Лазги” ташриф 
қоғозига айланган.

Шогирдларим орасида 
энг иқтидорлиси Дилноза Ор-
тиқова “Лазги”га рақсга туш-
ганида олисларда қолган ёш-
лигимни кўраман. Аслида, 
 Президентимиз эътиборидан 
кейин яна бир бора ёшлигимга 
қайтдим. Неча ҳафтаки, қадим 
Хивада ўтадиган халқаро рақс 
фестивали тадориги асносида 
шогирдларимга ҳаётий тажри-
бамдан келиб чиқиб керакли 
маслаҳатларни бердим. Ахир, 
илк бора ташкил этилаётган 
фес тивалга дунёнинг деярли 
барча қитъаларидан санъат-
корлар, соҳа мутахассислари 
келишади. Биз уларга ўлмас 
рақсимизни бор бўйи, бутун 
жозибаси билан намойиш қи-
лишимиз керак!

* * *
Халқаро рақс фестивали-

ни ўтказишга масъул Маданият 
вазирлиги, Хоразм вилоят ҳо-
кимлиги ҳамда бир қатор бош-
қарма ва идоралар ходимлари 
юртимизнинг тажрибали режис-
сёр, бастакор, раққосаларини 
таклиф қилишган. 

Халқаро рақс фестивали 
иш бошлади. Ўттиздан ортиқ 
хорижий давлатлардан ташриф 
буюрган меҳмонларга аввалида 
“Ичон қалъа” мажмуаси ҳудуди-
да рақс санъати тарихига оид, 
шунингдек, миллий либослар, 
ҳунармандчилик буюмлари, тас-
вирий ва амалий санъат асар-
лари, ҳайкалтарошлик наму-
наларидан иборат ранг-баранг 
кўргазмалар намойиш қилинди. 

Ўзбекистон Бадиий ака-
демияси аъзоси, бадиий 
ижодкорлар уюшмаси вилоят 
раҳбари, таниқли рассом Ма-
шариф Мадаминовнинг мам-
нуният билан қайд қилишича, 
арафада воҳалик рассомлар 
қадим Хива меъморий обида-
лари, гўзал табиатимиз, айниқ-
са, рақс санъати жилолари акс 
этган тасвирий санъат асарла-
ри яратишди.

Халқаро рақс фестивали 
доирасида “Ўзбек миллий рақ-
сининг жаҳон рақс санъатидаги 
ўрни” мавзусида илмий-амалий 
конференция бўлиб ўтди. Ан-
жуманда қатор хорижий мам-
лакатлардан келган санъатшу-
нос олимлар, мусиқашунослар, 
рақс усталари дунёнинг бошқа 
бирор халқида ўхшаши йўқ 
“Лазги” рақси ижроси борасида 
фикр-мулоҳазаларини билди-
ришди. 

...Бугун қадим Хиванинг 
ҳар бир саҳни, ҳар бир кўчаси 
байрамона либосда. Кўҳна оби-
даларга ёндош саҳналарда мил-

лий либослардаги раққосалар 
жозибадор “Лазги”ни ижро эти-
шаётир. Рақс бошламасида саҳ-
нада фақат раққосу раққосалар 
бўлса, ўйноқи оҳанглар авжга 
чиқиши билан саҳналарни томо-
шабинлар ҳам ишғол қилишлари 
одатий ҳолга айланиб улгурган. 
Улар орасида қадим шаҳарни 
томоша қилиш учун дунёнинг 
турли бурчакларидан келган 
юзлаб, минглаб сайёҳларнинг 
борлиги қувонарли.

Бугун бетакрор оҳанглар 
лол этиб, беихтиёр бағрига 
тортган, маҳоратли раққоса-
ларга муқаллидлик қилиб тур-
ли муқомларга ўзини солаётган 
сайёҳлар бу номоддий бойлиги-
миз – асрларки боқий рақс му-
сиқасини қулоқларида, сеҳрли 
жозибасини жисмларида олиб 
кетишади.

“Лазги” дунё кезаверади!
* * *

...Ўн йиллар муқад-
дам ҳамфикр биродаримиз, 
 Ўзбекис тонда хизмат кўрсат-
ган санъат арбоби, Ўзбекистон 
Бадиий академияси аъзоси, 
таниқли рассом Отахон Олла-
берганов куйинганди: “Лазги” 
рақси бўйи ча ҳужжатли фильм 
суратга олинаётган экан. Менга 
рақснинг эскизларини чизишни 
буюртма қилишди. “Лазги”нинг 
барча турларини қайта ва қайта 
кўрдим ва бирор йигирмага яқин 
эскизлар чиздим, аммо ҳеч қай-
си кўнглимга ўтирмади. Нима-
дир етишмаётгандай, нимадир 
назардан четда қолаётгандай 
туюлаверди. Қанча эскизларни 
йиртиб ташладим. Бошим қо-
тиб қолган. “Лазги” илоҳий рақс 
дегувчилар ҳақдир. Илоҳдан бе-
рилмиш нарса олдида бандала-
ри ожизмиз...”

Рўзимбой ҲАСАН,
журналист

...МУҚАДДАС КИТОБЛАРДАН БИРИ: “АВВАЛИДА СЎЗ БОР ЭДИ”, ДЕБ БОШЛАНАДИ. 
БИЗ ЭСА АВВАЛИДА ОҲАНГ – ТОВУШ БОР ЭДИ, ДЕЙМИЗ!

ҚАДИМ ХОРАЗМШОҲЛАР САЛТАНАТИНИНГ БОШКЕНТИ – ТУПРОҚҚАЛЪА ХАРОБА-
ЛАРИДАН ТОПИЛГАН ОСОРИ-АТИҚАЛАР ОРАСИДА ОЛИМЛАРНИ ҲАЙРАТГА СОЛГАНИ 
ТИЛЛА ТАНГАЛАР, ДЕВОРИЙ СУРАТЛАР ЭМАС, МУСИҚА АСБОБИ ЧАЛАЁТГАН АЁЛ ҲАЙ-
КАЛЧАСИ БЎЛГАН. ОЛИМЛАР БУ ТЕРРАКОТА МИЛОДДАН ТАХМИНАН МИНГ ЙИЛЛАР 
МУҚАДДАМ ЯСАЛГАН, ДЕГАН ХУЛОСАГА КЕЛИШГАН. ДЕМАК, “СОЗАНДА”НИНГ ЁШИ 
ТАҚРИБАН УЧ МИНГ ЙИЛГА ТЕНГ!

ДАВР ТАЛОТУМЛАРИДАН ОМОН-ЭСОН ЎТИБ, ЗАМОНАМИЗГА ЕТИБ КЕЛГАН ҲАЙ-
КАЛЧАДА ТАСВИРЛАНГАН АЁЛ ҚАЙСИ МУСИҚАНИ ИЖРО ҚИЛАЁТГАН ЭКАН? УНИНГ ЮЗ 
ИФОДАЛАРИ ЖИДДИЙ. ШУНИ ЭЪТИБОРДА ТУТСАК, ҚАНДАЙДИР МАҚОМ ЙЎЛИДАГИ 
КУЙ БЎЛИШИ МУМКИН, ДЕГАН ФИКРГА БОРАМИЗ. АММО... 

КЎЗЛАРИНГИЗНИ БИР ЛАҲЗА ЮМСАНГИЗ, ҚУЛОҚЛАРИНГИЗГА ОЛИС МОЗИЙ ҚАТ-
ЛАРИДАН ТАНИШ ОҲАНГЛАР ОҚИБ КЕЛА БОШЛАЙДИ. ГЎЁ ЮЗЛАБ ОТЛАР ТУЁҚЛАРИ 
ОСТИДАН ЧИҚАЁТГАН САДОЛАР. АВВАЛИДА ОҒИР-САЛДОМЛИ МУСИҚА – ТУЛПОРЛАР 
ДУПУРИ ЛАҲЗА САЙИН ТЕЗЛАША БОРАДИ ВА БЕИХТИЁР ҚЎЛУ ОЁҚЛАРИНГИЗ ИХТИ-
ЁРИНГИЗГА БЎЙИН ЭГМАЙ, ҲАРАКАТГА ТУШАДИ. ЁНБОШЛАБ ЁТГАН БЎЛСАНГИЗ, ҚАД 
РОСТЛАБ ЎТИРАСИЗ. ЎТИРГАН БЎЛСАНГИЗ, ЎРНИНГИЗДАН ТУРГАНИНГИЗНИ СЕЗМАЙ-
СИЗ. ОЁҚДА БЎЛСАНГИЗ... ЙЎРҒАЛАБ КЕТАСИЗ.

ДЕМАК, “ЛАЗГИ” ЯНГРАЯПТИ!

www.21asr.uz

@XXIasroffi  cial

ДУНЁНИ ЗАБТ ЭТАДИ!ДУНЁНИ ЗАБТ ЭТАДИ!“ЛАЗГИ”  “ЛАЗГИ”  


